
Cwestiwn allweddol 3: Pa mor dda y mae profiadau dysgu yn diwallu 
anghenion a diddordebau dysgwyr a’r gymuned ehangach?  
 
Gradd 3: nodweddion da yn gorbwyso diffygion  
 

74. Mae darpariaeth yr ysgol ar gyfer datblygiad ysbrydol, moesol, 
cymdeithasol a diwylliannol disgyblion yn dda. Yn holl agweddau bywyd yr 
ysgol, darperir dealltwriaeth gynhwysfawr i ddysgwyr o onestrwydd, 
tegwch a pharch. Mae cydaddoli yn bodloni'r gofynion statudol ac mae 
amser i fyfyrio ar y materion perthnasol iawn a godir. Mae datblygiad 
diwylliannol yn cael ei hybu'n effeithiol mewn sawl maes o'r cwricwlwm, ac 
mae cysylltiadau cryf gyda gwledydd eraill, megis Siapan. Mae cyfnodau 
cydaddoli ynghyd a’u hastudiaethau mewn celf ac addysg grefyddol yn 
gwneud cyfraniad pwysig i ddatblygiad ysbrydol dysgwyr.  

 
 

 

 


